MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 45

L-Erbgħa, 3 ta' Mejju, 2000.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6.35 p.m. 

L-Onor. Leo Brincat, President tal-Kumitat, ippreseda.

PREŻENTI

L-Onor. Joe Cilia, l-Onor. Charles Mangion, l-Onor. George Pullicino, l-Onor. Austin Gatt, l-Onor. Claude Muscat u l-Onor Frederick Azzopardi (sostitut),  kienu preżenti.

TALBA

L-Iskrivan qal it-talba.

MINUTI

Il-Minuti tal-Laqgħa Nru. 44 li saret fid-12 ta' April, 2000, kienu konfermati.

KORRISPONDENZA

Iċ-Chairman informa lill-kumitat dwar:

1: Rapport dwar outstanding refunds li l-kumitat kien talab fil-laqgħa Nru. 39 tas-16 ta' Frar, 2000.

2. Ittra ta' l-Onor. Michael Farrugia dwar kuntratti fl-isptar il-ġdid f'Tal-Qroqq u li ġiet ċirkolata lill-membri, 

3. Ittra mingħand is-Sur Victor Sant, Director Corporate Services, Ministeru ta' l-Ambjent.

Fuq proposta ta' l-Onor. Austin Gatt il-Kumitat qabel li d-diskussjoni dwar l-ittra ta' l-Onor. Farrugia tiġi mdaħħla fl-aġenda tal-laqgħa li jmiss minħabba li l-membri tal-kumitat kienu rċevewha ftit tal-ħin qabel.

Fuq proposta ta' l-Onor. Charles Mangion il-kumitat qabel li s-Sur Victor Sant għandu jgħaddi r-rimarki tiegħu bil-miktub għall-kunsiderazzjoni tal-Kumitat.
 FOLLOW UP REPORT TA' L-AWDITUR DWAR KUNĊERTI ORGANIZZATI MIT-TA' QALI NATIONAL PARK COMMITTEE FL-1998 (kontinwazzjoni).

Iċ-Chairman stieden lis-Sur Joseph G. Galea, Awditur Ġenerali, lis-Sur John A. Bonnici, Deputat Awditur Ġenerali biex jieħdu parti fil-Kumitat. 

Fl-aħħar tad-diskussjoni l-Onor. George Pullicino qal li għan-naħa tal-Gvern ir-rapport m'huwiex wieħed sodisfaċenti u għalhekk kienet se tagħti s-sottomissjonijiet tagħha dwaru fil-laqgħa li jmiss.  

L-Awditur Ġenerali qal jekk il-kumitat iħoss li għandu jgħaddi xi task li jkun within the limits ta' l-NAO, ma jħossx diffikulta' li jerġa' jidħol fiha, basta l-kumitat ikun sodisfatt bir-riżultati finali

Fit-7.40p.m.  il-Kumitat aġġorna għal nhar l-Erbgħa, 12 ta' April, 2000 b'din l-aġenda:

1.  Minuti;

2. Sottomissjonijiet dwar il-follow up report ta' l-Awditur dwar kunċerti organizzati mit-Ta' Qali National Park Committee fl-1998(Kontinwazzjoni).

3. Ittra ta' l-Onor. Michael Farrugia dwar kuntratti fl-isptar il-ġdid f'Tal-Qroqq.

